
[bookmark: _Hlk191516879][bookmark: _Hlk191522487]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2025 թվականի պետական բյուջեով հատկացված միջոցների հաշվին կատարել վերաբաշխում՝ 999,738.0 հազար դրամ գումարի չափով, որից՝ 991,949.0 հազար դրամը՝ Հայաստանի տարածքային զարգացման հիմնադրամի լրացուցիչ պահպանման ծախսերի ապաոհվման նպատակով, իսկ 7,789.0 հազար դրամը՝ ՀՀ Վայոց Ձորի մարզի Քարագլխի մարզամշակութային կենտրոնի գույքով ապահովման նպատակով:
Նշյալ նպատակով վերաբաշխվում են ՀՀ 2025թ․–ի պետական բյուջեի 1236 ծրագրի 32002 միջոցառման շրջանակներում ՀՀ կառավարության տողով նախատեսված և օբյեկտներով չբաշխված գումարի մի մասը, ինչպես նաև 1163 ծրագրի 32003 միջոցառման շրջանակներում նախատեսված և դեռևս չմեկնարկած Զովունիի թեթև կոնստրուկցիաներով մարզադահլիճի կառուցման գումարի մի մասը, որի հետագայում մասնակի կամ ամբողջական վերականգնման անհրաժեշտությունը բացակայում է։

Ընթացիկ իրավիճակը և խնդիրները.
Հայաստանի տարածքային զարգացման հիմնադրամի (այսուհետ՝ ՀՏԶՀ) հոգաբարձուների խորհրդի 04.03.2025թ.–ի նիստին /արձանագրության քաղվածքը կցվում է/ հաստատվել է ՀՏԶՀ կազմակերպական նոր կառուցվածքը և հաստիքացուցակը։ Նոր կառուցվածքի հաստատման համար հիմնական պատճառ է հանդիսացել դպրոցների, մանկապարտեզների և կրթահամալիրների կառուցման/վերակառուցման/հիմնանորոգման աշխատանքների նկատմամբ տեխնիկական հսկողության իրականացման ՀՏԶՀ–ին վերապահումը։ Հաստատված նոր կառուցվածքի համաձայն ՀՏԶՀ–ի անձնակազմը ավելանում է 50 աշխատակցով, որոնցից 44-ը՝ նորաստեղծ շինարարության որակի տեխնիկական հսկողության վարչության աշխատակիցներն են։ Ներկայումս շինարարությունների տեխնիկական հսկուղությունը իրականացվում է արտապատվիրակմամբ՝ մրցութային կարգով ընտրված կհամապատասխան լիցենզիա ստացած կազմակերպության միջոցով։ 2025թ–ի բյուջեով ՀՏԶՀ–ի պատվիրատվությամբ իրականացվող թվով 104 կրթական օբյեկտների շինարարության մասով նախատեսված է 2.0 մլրդ դրամ և եթե նախատեսվեր գումար նաև դպրոցների նորոգումների, ինչպես նաև առաջիկայում նախատեսվող մանկապարտեզների շինարարության տեխնիկական հսկողության համար, ապա անհրաժեշտ կլիներ ևս 430.0 մլն դրամ։ 2026թ–ին նախատեսվող շուրջ 240 օբյեկտի շինարարության տեխնիկական հսկողության համար պետք է նախատեսվեր 2.6 մլրդ դրամ։ Այսինքն, 2025-2026թթ-ին շուրջ 5 մլրդ դրամ նախատեսվում է միայն տեխնիկական հսկողության մասով։
Այսպիսով, ներկայացվող Նախագծով նախատեսվում է շուրջ 992 մլն դրամ գումար հատկացնել՝ ՀՏԶՀ–ի նոր աշխատակիցների վարձատրությունը, պատշաճ աշխատանքային պայմանները ապահովելու և այլ անհրաժեշտ պահպանման ծախսերը իրականացնելու նպատակով։ Այդ գումարից 500.7 մլն դրամը  նախատեսվում է աշխատավարձային ֆոնդի ապահովման համար, 192 մլն-ը՝ տեխնիկական հսկողության աշխատանքների համար անհրաժեշտ լաբորատոր փորձարկումների ծառայությունների ձեռքբերման համար, 150.0 մլն–ը՝ թվով 30 դպրոցի (դեռևս գույքագրման փուլում են) նորոգման համար անհրաժեշտ չափագրության, տեխնիկական վիճակի զննության, նախահաշվային փաստաթղթերի կազմման ծառայության ձեռքբերման համար, 69.3 մլն-ը՝ շինարարական աշխատանքների որակի ստուգման սարքավորումների և մոնիթորինգի իրականացման համար անհրաժեշտ տեսախցիկների ձեռքբերման համար, 46.2 մլն-ը՝ գործուղումների ծախսերի (ներառյալ վառելանյութի) ապահովման համար, 19.5 մլն-ը՝ նոր աշխատակիցների աշխատանքային նվազագույն պայմանների ստեղծման համար, 14.2 մլն-ը՝ ապահովագրական, գրասենյակային և այլ ծախսերի համար։
Նախագծով նախատեսվում է նաև 7,8 մլն դրամ գումար հատկացնել ՀՀ Վայոց Ձորի մարզի Եղեգիս համայնքի Քարագլուխ բնակավայրի մարզամշակութային կենտրոնի գույքով ապահովման համար։ Կենտրոնում բարերարի կողմից իրականացվել են վերանորոգման աշխատանքներ և կենտրոնի լիարժեք շահագործման համար անհրաժեշտ է գույքի որոշ տեսակների ապահովում։ 36 անուն գույքի ձեռքբերման համար ՀՀ ԿԳՄՍ նախարարության կողմից հայտարարվել է պայմանով մրցույթ, որի արդյունքում 27 անուն գույքի համար կնքվել են պայմանագրերը (կամ կնքման փուլում են), իսկ 9 անուն գույքի համար մրցույթը չի կայացել և վերահայտարարման փուլում է։

Կարգավորման նպատակը և բնույթը.
	Որոշման նախագծի ընդունմամբ ֆինանսական միջոցներ կհատկացվեն Հայաստանի տարածքային զարգացման հիմնադրամին անհրաժեշտ լրացուցիչ պահպանման ծախսերի ապահովման համար, ինչպես նաև Քարագկխի մարզամշակությաին կենտրոնի գույքով ապահովման համար:
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կավելանան ՀՏԶՀ–ի պահպանման ծախսերը և կբարելավվի Քարագլխի մարզամշակութային կենտրոնի գույքային հագեցվածությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




